[bookmark: _GoBack]ՏԵՂԵԿԱՆՔ-ՀԻՄՆԱՎՈՐՈՒՄ

 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	[bookmark: _Hlk90046085]      Որոշման նախագծի ընդունման անհրաժեշտությունը պայմանավորված է այն հանգամանքով, որ ՀՀ կառավարության 25.09.2021թ. N1575-Ն որոշման համաձայն Երևանի Բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման և փորձաքննության ծառայությունների իրականացման համար Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 64,301.0 հազ. դրամ ֆինանսական միջոցներ տրամադրվել են Հայաստանի Հանրապետության տարածքային կառավարման և ենթակառուցվածքների նախարարությանը և թույլատրվել է Երևանի Բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման և փորձաքննության ծառայությունների ձեռքբերումն իրականացնել մեկ անձից: Արդյունքում «Երևաննախագիծ» փակ բաժնետիրական ընկերության հետ կնքվել է պետության կարիքների համար Երևանի բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման ծառայությունների մատուցման պետական գնման N ՏԿԵՆ-ՄԱԾՁԲ-2021/1Ն պայմանագիր: Հայաստանի Հանրապետության տարածքային կառավարման և ենթակառուցվածքների նախարարությունը որպես պատվիրատու՝ ընկերությանը որպես կանխավճար փոխանցել է 19, 000.0 (տասնինը միլիոն) հազար դրամը, իսկ մնացած 45,301.0 հազ. դրամ գումարն անհրաժեշտ է տրամադրել Հայաստանի Հանրապետության կառավարության 2022 թվականի բյուջերի ֆինանսական միջոցներից` աշխատանքների նախագծային փաստաթղթերի մշակման և փորձաքննության ծառայությունների իրականացման համար: 
 «Երևաննախագիծ» փակ բաժնետիրական ընկերությունը 2021 թվականի դեկտեմբերին բուսաբանական այգու տարածքում անտառպուրակի կառուցապատման նախագծի կատարված աշխատանքների վերաբերյալ հաշվետվությունը ներկայացրել է Հայաստանի Հանրապետության տարածքային կառավարման և ենթակառուցվածքների նախարարություն:
Նախագծով նախատեսվում է նաև.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել «Երևաննախագիծ» փակ բաժնետիրական ընկերության հետ 2021 թվականի դեկտեմբերի 20-ին կնքված նախագծային փաստաթղթերի մշակման ծառայությունների մատուցման պետական գնման N ՏԿԵՆ-ՄԱԾՁԲ-2021/1Ն պայմանագրի աշխատանքների կատարման ավարտ սահմանել 2022 թվականի հունիսի 30-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի  33-րդ կետի 4-րդ ենթակետը: 


	2.
	Առաջարկվող կարգավորման բնույթը.

	
	Սույն նախագծով առաջարկվում է «Երևաննախագիծ» փակ բաժնետիրական ընկերությանը տրամադրել նախատեսված անհրաժեշտ ֆինանսավորումը արդեն իսկ սկսված Երևանի բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման աշխատանքներն ավարտելու և նախագծի փորձաքննության ծառայություններն իրականացնելու համար:  

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության և Երևանի քաղաքապետարանի կողմից:

	4.
	Ակնկալվող արդյունքը

	
	Որոշման նախագծի ընդունմամբ ակնկալվում է ապահովել Երևանի Բուսաբանական այգու տարածքում Արցախյան պատերազմի զոհերի հիշատակին նվիրված անտառպուրակ հիմնելու նախագծա-նախահաշվային փաստաթղթերի կազմման աշխատանքների՝ հնարավորինս սեղմ ժամկետներում իրականացումը:

	5.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	
	Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ  նվազեցում չի առաջացնում:

	6.
	Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

	
	Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Նախագիծը հարում է Կառավարության 2021-2026թթ ծրագրի բաժնի կետին և բաժնի կետին:
Որոշման ընդունումն անուղղակիորեն կնպաստի ՀՀ կառավարության 2021-2026թթ ծրագրի «2.Տնտեսություն» կետի «2.7. Քաղաքաշինություն» ենթակետի և «4.Մարդկային կապիտալի զարգացում» կետի «4.10. Շրջակա միջավայրի պահպանություն» ենթակետի շրջանակներում կարգավորվող հարցերի իրականացմանը:




